
Video konkurss

„Latgaliskais tevī i pasaulī”

NŪLYKUMS

I. Mierkis
Aicynuot ikvīnu jaunīti latgaliskuos vierteibys saskateit sovā kasdīnā i pasavērt iz jom nu natradicionala i naīrosta skotu punkta, lauzt leidzšinejūs stereotipus par Latgolu, latgalīšim i latgaliskū. Īmyužynuot ituos vierteibys i kulturzeimis video i paruodeit puorejai Latvejai i ari pasauļam.

II. Konkursa tema

Konkursa tema ir „Latgaliskais tevī i pasaulī”, kuru ikvīns konkursa dalinīks var interpretēt piec sovu īskotu, paruodūt, kur jis kasdīnā redz latgaliskū. Sovukuort latgaliskais ir na tikai Latgolā, bet sevkurā Latvejis i pasauļa vītā, kur viņ cylvāks apsazynoj sovu pīdereibu latgalīšim i Latgolai voi ari, nabyudams latgalīts, saskota tuos unikalitati i daudzveideibu.

III. Konkursa organizatori

Konkursu organizej bīdreiba „Latgolys Studentu centrs” (iz prīšku LgSC) i portals www.lakuga.lv .

IV. Nūrisis laiks
Konkursam darbus var īsnīgt nu 2012. goda 4. decembra leidz 2013. goda 15. februaram. Suokūt nu 15. leidz 19. febraļam konkursam īsyuteitī dorbi tiks īvītuoti LgSC www.youtube.com kanalā LgSClv, skateituoju bolsuošona nūtiks nu 2013. goda 19. februara leidz 12. martam. Konkursa rezultati tiks paziņuoti 2013. goda 18. martā.

V. Dalinīki
Kotrs amaters vacumā nu 14 leidz 30 godim. Konkursam video var īsyuteit ari komandys, tuos uzvarys gadīnī bolva uz vysu komandu ir vīna.

VI. Video praseibys
Kotrs konkursa dalinīks var īsyuteit leidz 3 video. Video garums – ni eisuoks par 45 sekundem, ni garuoks par 5 minotim. Video jounūruoda autoru vuords, pavuorde, video nūsaukums. Video var izjimt gon ar telefonu, gon fotoaparatu i video kameru. 

VII. Video īsnīgšona konkursam
Video īsnīgšona nūteik nu 2012. goda 4. decembra leidz 2013. goda 15. febraļam.

Īsnīgšona CD formātā: iz CD juonūruoda vuords, pavuorde, kontakttuolruņs, e-posts, video nūsaukums. Videoklipu var personiski atnest iz LgSC Reigys biroju Antonejis īlā 8–3/6 voi ari syuteit pa postu: Biedrībai „Latgolys Studentu centrs”, Antonijas iela 8–3/6, Rīga, LV-1010.
Īsnīgšona elektroniski: iz e-postu vineta@lgsc.lv juoatsyuta saite iz augšupluodātu video vītnē www.failiem.lv , e-postā juonūruoda vuords, pavuorde, kontakttuolruņs, video nūsaukums.

VIII. Konkursa žureja i viertiešona

Suokūt nu 15. februara leidz 19. februaram konkursam īsyuteitī dorbi tiks īvītuoti LgSC www.youtube.com kanalā LgSClv, kur tī byus breivi pīejami ikvīnam interesentam. Vysi video tiks publiskuoti vīnā datumā 1 stuņdis ītvorūs. Video tiks īvītuoti arī www.lgsc.lv i www.lakuga.lv. 

Īsnīgtūs dorbus vērtēs žureja i skateituji. Golvonuos bolvys īgivieju nūteiks žureja, bet 3 veicynuošonys bolvys īgius tūs video autori, kuru video LgSC www.youtube.com kontā byus sajāmušs iz vysa vaira „Pateik”. Interneta bolsuošona nūtiks nu 2013. goda 19. febraļa leidz 12. martam.

Viertejūt video, vārā tiks jimta autora rodūšuo pīeja konkursa temai, idejis originalitate i video saturs.

Konkursa rezultati tiks paziņuoti 2013. goda 18. martā i publicāti www.lgsc.lv i www.lakuga.lv .

IX. Apbolvuošona

Konkursa golvonuo bolva ir duovonu karte 200 Ls vierteibā elektronikys preču veikalā, kuru sajims žurejis nūteiktais uzvarātuojs. Sovukuort 3 skateituoju favoriti sajims veicynuošonys bolvys. LgSC nauzajam segt izdavumus, kas saisteiti ar bolvu nūguoduošonu pi uzvarātuojim.

Kontakti:

vineta@lgsc.lv
T. 26149207

www.lgsc.lv

